
Cunvegnientscha
davart l'administraziun dalla facultad ecclesiastica
diocesana

Serrada giu denter igl Uestg da Cuera,
il Capetel catedral e la Baselgia catolica
dil Grischun, representada entras
la Cumissiun administrativa, ils 28 da fevrer 1970

Art. 1 Examinaziun dil quen annual e dil rapport da gestiun

La Mensa episcopala, il Capetel catedral ed il Seminari da spirituals
presentan mintga onn alla Cumissiun administrativa il quen ed il rapport da
gestiun per examinaziun.

La Cumissiun administrativa examinescha quen e rapport da gestiun e
communichescha per scret eventualas remarcas ni proposiziuns allas instanzas
cumpetentas. Sch'ei fa basegns vegnan differenzas tractadas en ina conferenza.

Art. 2 Vendita d'immobilias

La Mensa episcopala, il Capetel dalla catedrala ed il Seminari da spirituals
presentan ad uras ed avon che far il marcau alla Cumissiun administrativa
mintga alienaziun prevedida dad immobilias che sesanflan el cantun Grischun,
aschilunsch che siu import survarga la valeta totala da 50 000.– francs.

Sco alienaziun el senn d'al. 1 vaia schibein la midada digl inventari dad
immobilias entras vendita, brat e donaziuns sco era igl engrevegiar ni ligiar
immobilias entras in act giuridic (hipotecas, contracts da dretg da baghegiar
etc.).

Art. 3 Procedura

El medem temps cun l'annunzia dils cass tenor art. 2 ein era ils documents
necessaris da tarmetter. Eventualmein san ulteriurs documents e sclariments
vegni pretendi.

La Cumissiun administrativa examinescha speditivamein ils documenta e fa
enconuschent sia oppiniun alla instanza cumpetenta. Existan differenzas ein
quellas da metter en uorden per l'inscripziun el cudisch funsil sin via da
tractativas.

Las cumpetenzas tenor al. 2 san vegnir surdadas ad ina giunta dalla
Cumissiun administrativa.

Art. 4 Autras parts da facultad

Alla Cumissiun administrativa ei d'annunziar ad uras era mintga alienaziun
dad autras parts dalla facultad che immobilias, sche igl import survarga
50 000.– francs.

Quei che pertucca la procedura vegn art. 3 applicaus analogamein.

Art. 5 Rapport per mauns dil Corpus catholicum

La Cumissiun administrativa orientescha il Corpus catholicum mintga onn
enteifer il rapport annual davart las mutaziuns las pli impurtontas el senn dils
art. 2 e 4.

Art. 6 Entrada en vigur

Questa cunvegnientscha va en vigur igl 1 da schaner 1970 e remplazza
quella digl 1 da fenadur 1885 denter igl Uestg Rampa, il Capetel catedral ed il
Corpus catholicum.

Quella cunvegnientscha sa vegnir visada mintgamai la fin digl onn, denton
per l'emprema gada la fin da december 1973 observond il termin da visada dad
1 onn.


